:BOMBA!

Del valor a Educacion,
hoy el gobierno dio muestra;
en campafa era mencion

que su madre fue maestra

AW

NOJOCH U WIINKILAL CHAN BA’ALCHE’ MA’ TU KiINSIK WIINIK

Ku tukulta’ale’ nuuktako'ob,
ts'ooke’ kex ku chi'ibale’ ma’ tu
yets'ik u venenoil ti' wiinik. Kaja'an
Area de Proteccién de Flora y
Fauna “Laguna de Términos”, ich
kaastelan t'aane’, u k'aaba’ arafia
cangrejo gigante.

U cientifico k'aaba’e’ Heteropoda
Venatoria. Yaax k'aaba’, Heteropoda€e'
ku taal ti' griego t'aan yéetel u
k'aat u ya'alej “xma’ igual ooko'ob”,
ka'alikil “venatoriae”, latina t'aan
u k'aat u ya'alj ku maan chuuk; le
beetike’ ku na'atal beey “xchuuk ma’
juntakaalili’ bix u yooko'obi”.

OOCHEL REYNANTE MARTINEZ

Xk'a'aytajil Desarrollo y Medio
Ambiente, A.C., Jacqueline May
Diaz, tu tsolaj le ba'alche’a’” nojoch,
tumen ojéela’ane’ yaan ku p'isik tak
10 cms u chowakil, tak tu yook.

“Séeba’an u péeko’ob, ts'0oke’
yaan K'iine’ ku confundirta’al yéetel
cagrejo am wa yéetel lobo am”.

Ti' u xch'uupul ba'alche'ile’
chiika’an u boox koobil boon,
ts'ooke’ yaan tu'ux ku bin u booxtal;
kaalikil u xiibile’ maas ya'ab u booxil
yéetel u sak koobil. Tu ka'attulal
yaan u patronil "v”, ba'ale’ chan
nojoch, le beetik ku k'as naakal tak

tu'ux yaan u caparazon.

Cangrejo ame’ ma’ tu jit'ik
u k'aan tumen letiobe’ ku
k'a'abéetkunsik apéndices yaan tu
tséelik u chiob ti'al u chukik ba'al u
jaantej”, tu tsolaj Gabriel Martinez,
maax joolbesik Guardianes de la
Naturales, A.C.

Ku jaantik mejen artropodo
ik'elo'ob yéetel uldak'o'ob je'el
bix xya'axkachoob, jmaaso'ob,
xnaats'uloob, yéetel tak u jeel
amobob.

Le amo'oba’ kaja'ano'ob
tu'ux ku beetik ooxol, ts'ooke’

ma’ tdakbesa'an ichil u
k'aaba’ ba'alche'ob najmal u
kalaanta'alo'obi’.

Uts tu t'aanoob tu'ux
éek’jolch’€’en, le beetik ku
ta'akikubdajoob ti' kimen che'ob wa
tu ydam tuunichoob.

Xbiodloga Estela Diaz Montes
de Oca tu tsolaje, kéen chi'ibanake’
ku tsa'aysik alergia jejeldaas u
gravedadil, ba'ale’ ya'ab ti’ e toxinas
ku cha'ako’, ku jupik ti* ba'ax ku
chukik u jaantej wa ti' ba'ax ku
ts'dakubaaj u chukej. Le beetike),
ma’ tu kiinsik maak wa ku chi'ibal.

